ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը, ընթացիկ իրավիճակը և խնդիրները           

	
	ՀՀ կառավարության սույն որոշման նախագծի ընդունումը պայմանավորված է ՀՀ կառավարության 2024թ. օգոստոսի 1-ի  «Հայաստանի Հանրապետությունում նոր ատոմային էներգաբլոկի (էներգաբլոկների) կառուցման ծրագրի կառավարման նպատակով «Ատոմային նոր էներգաբլոկի կառուցում» փակ բաժնետիրական ընկերություն ստեղծելու մասին» №1198-Ն որոշման (այսուհետ` Որոշում) դրույթների կատարման անհրաժեշտությամբ: Որոշմամբ նախատեսվում է ստեղծել փակ բաժնետիրական ընկերություն Հայաստանի Հանրապետությունում նոր ատոմային էներգաբլոկի (էներգաբլոկների) կառուցման ծրագրի կառավարման նպատակով:
Որոշմամբ նոր ստեղծվող՝ «Ատոմային նոր էներգաբլոկի կառուցում» ՓԲԸ-ի կանոնադրական կապիտալի համալրման (բաժնետոմսերի դիմաց վճարումների) համար անհրաժեշտ 200,0 մլն դրամ գումարը ներառվել է ս.թ. դեկտեմբերի 4-ին ՀՀ Ազգային ժողովի կողմից ընդունված «Հայաստանի Հանրապետության 2025 թվականի պետական բյուջեի մասին» օրենքում, իսկ ՀՀ կառավարության 2024թ. դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» №2060-Ն որոշմամբ վերը նշված 200,0 մլն դրամ գումարը նախատեսվել է հատկացնել 2025թ. չորրորդ եռամսյակում: Հաշվի առնելով Որոշմամբ նախատեսված գործընթացների իրականացման կարևորությունը և հրատապությունը, ՀՀ կառավարության սույն որոշման նախագծով նախատեսվում է ՀՀ կառավարության 2024թ. դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» №2060-Ն որոշման №1 հավելված №1 աղյուսակի պետական բյուջեի դեֆիցիտի ֆինանսավորման աղբյուրների ժամանակավորապես ազատ միջոցների հաշվին  200,0 մլն դրամ գումարը 2025թ. չորրորդ եռամսյակից տեղափոխել առաջին եռամսյակ:


	2.
	Ակնկալվող արդյունքը, կարգավորման նպատակը և բնույթը

	
	       ՀՀ կառավարության սույն որոշման նախագծի ընդունման ակնկալվող արդյունքը, կարգավորման նպատակը և բնույթը Հայաստանի Հանրապետությունում նոր ատոմային էներգաբլոկի (էներգաբլոկների) կառուցման ծրագրի կառավարման նպատակով փակ բաժնետիրական ընկերության ստեղծումն է:       

	3.
	Նախագծի մշակման գործընթացում ներգրավված ինստիտուտները և անձինք   

	
	      ՀՀ տարածքային կառավարման և ենթակառուցվածքների նախարարություն:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	       ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	5.
	Իրավական ակտի նախագծմանն ու քննարկմանը հասարակության մասնակցության մասին

	
	        ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
		ՀՀ կառավարության սույն որոշման նախագիծը բխում է ՀՀ կառավարության 2021-2026թթ. ծրագրի «3.4 Էներգետիկա» բաժնից, Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը):



